
Narayana Stuti Prachetasakrita

પ્રચેતસકૃતા નારાયણસ્તુતિઃ

॥ શ્રીગણેશાય નમઃ ॥
પ્રચેતસ ઊચુઃ ।
નમસ્તે કેશવાયૈવ નમસ્તે ભૂતભાવન ।
નિરાકારાય કૃષ્ણાય વિષ્ણવે પ્રભવિષ્ણવે ॥ ૩॥
આદિમધ્યાન્તહીનાય વાસુદેવાય તે નમઃ ।
સર્વાજ્ઞાનવિનાશાય જ્ઞાનદાત્રે કૃપાલવે ॥ ૪॥
લક્ષ્મીપતે નમસ્તુભ્યં ભક્તસંરક્ષકાય ચ ।
ભક્તિપ્રિયાય દેવાય શેષશાયિન્નમોઽસ્તુ તે ॥ ૫॥
ભુક્તિમુક્તિપ્રદાયૈવ વિકુણ્ઠપતયે નમઃ ।
નારાયણાય શાન્તાય સત્ત્વયુક્તાય તે નમઃ ॥ ૬॥
વયં સપિતરો ધન્યા યૈઃ પ્રદૃષ્ટો જનાર્દનઃ ।
વરં દેહિ વિશેષેણ સૃષ્ટિસામર્થ્યદાયકમ્ ॥ ૭॥
એવં સ્તુતઃ પ્રસન્નાત્મા તાનુવાચ સ્વયં હરિઃ ।
સામર્થ્યમતુલં સૃષ્ટૌ ભવિષ્યતિ ચ વઃ સુખમ્ ॥ ૮॥
તપસા સિદ્ધરૂપાશ્ચ ભવન્તો નાત્ર સંશયઃ ।
યદ્યદિચ્છથ તત્તદ્વઃ સફલં પ્રભવિષ્યતિ ॥ ૯॥
ભવત્કૃતમિદં સ્તોત્રં ભુક્તિમુક્તિપ્રદં ભવેત્ ।
પઠતાં શ‍ૃણ્વતાં ચૈવ મત્પ્રસાદકરં પરમ્ ॥ ૧૦॥
ઇતિ પ્રચેતસકૃતા નારાયણસ્તુતિઃ સમ્પૂર્ણા ॥
- ॥ મુદ્ગલપુરાણં દ્વિતીયઃ ખણ્ડઃ । અધ્યાયઃ ૨૭ । ૨.૨૭ ૩-૧૦॥
- .. mudgalapurANaM dvitIyaH khaNDaH . adhyAyaH 27 . 2.27 3-10..

